
Saksframlegg 
 

Utval  Møtedato Utvalsak 
Formannskapet   
Kommunestyret   

 

Revidert Reglement for politisk styringsorgan 

 
 
Vedlegg 
1 Revidert Reglement for politisk styringsorgan 

 
Dokument i saka 
Kommunelova § 11-8 
 
Bakgrunn 
Kommunestyret vedtok gjeldande reglement for politiske styringsorgan 16.04.2024. Det er 
gjennomført ein avgrensa revisjon av reglementet, der endringane berre gjeld kapittel 2.7 om 
hastesaker. 
 
Føremålet med revisjonen er å tydeleggjere formannskapet si rolle og mynde i hastesaker i tråd 
med kommunelova § 11-8. Den reviderte føresegna presiserer at formannskapet kan fatte 
vedtak i saker som elles skulle vore avgjorde av kommunestyret, når det på grunn av tidsnød 
ikkje er mogleg å vente til kommunestyret kan handsame saka. Vidare blir det presisert at slike 
vedtak skal leggjast fram som referatsak for kommunestyret i første møte etter at vedtaket er 
fatta. 
 
Når kommunestyret først skal ta opp reglementet for politiske styringsorgan, ønskjer 
kommunedirektøren òg at det blir gjort ei vurdering / presisering kring klagehandsaming etter 
plan- og bygningslova.   
 
Vurdering 
Hasteparagrafen  
Kommunedirektøren vurderer at den føreslåtte endringa bidreg til å klargjere ansvars- og 
myndefordelinga mellom kommunestyret og formannskapet i situasjonar der det er behov for 
raske avgjerder. 
 

https://lovdata.no/lov/2018-06-22-83/%C2%A711-8

Side 2/2 

 

    

Føresegna byggjer på kommunelova § 11-8 og sikrar at kommunen kan handtere saker som 
ikkje kan vente til neste kommunestyremøte. Samstundes blir kommunestyret orientert om 
vedtak som er fatta med heimel i hasteføresegna gjennom referering i etterfølgjande møte. 
Endringa inneber inga reell utviding av formannskapet sitt mynde utover det som følgjer av 
kommunelova, men er ei tydeleggjering og presisering i det lokale reglementet. 
 
Enkeltvedtak etter plan- og bygningsloven 
Vedtak ( enkeltvedtak ) etter plan- og bygningsloven kan klagast på av den som er part eller på 
annan måte har rettsleg klageinteresse. Retten til å klage følgjer av dei alminnelege reglane i 
forvaltingslova kapittel VI (§§ 28-34) som gjeld generelt for offentleg forvalting. Klageinstans er 
Statsforvaltaren i Vestfold og Telemark, men skal stillast til kommunen for vurdering av klagen. 
Kommunen sender klagesaka til Statsforvaltaren dersom klaga ikkje blir tatt til følgje. 
 
I Vinje kommune har praksis vore at plan- og miljøutvalet handsamar klager før oversending til 
Statsforvaltaren, også på kommunestyrevedtak. Det inneber i praksis at underinstansen kan 
overprøve vedtak i kommunens øvste organ, dersom utvalet tek klaga til følgje. 
Kommunedirektøren meiner dette er ein uheldig praksis og at det bør kome ei presisering i 
reglementet som avklarar at endeleg klagehandsaming skjer i det kommunale organet som har 
gjort endeleg vedtak etter ei tilråding frå underinstansen. 
 
Kommunedirektøren sitt framlegg til vedtak 

1. Kommunestyret vedtek revidert kapittel 2.7 «Mynde ved hastesaker» i Reglement for 
politiske styringsorgan slik det ligg føre i vedlagde framlegg.  

2. Nytt avsnitt i reglementet 9.4 Klagehandsaming lyder: «Klage over vedtak fatta av 
kommunestyret blir endeleg behandla av kommunestyret sjølv etter ei tilråding frå 
underinstansen.» 

3. Endringa trer i kraft frå vedtaksdato. 

